
HOëRSKOOL DIAMANTVELD  :  GEDRAGSKODE

BELEIDSTUK : HANTERING VAN LEERDEROORTREDINGS

(Goedgekeur:  Beheerliggaam)
1.
FUNDERING
Hierdie beleidstuk word gefundeer op:

1.1.
Grondwet van die Republiek van Suid-Afrika;  nr. 108, 1996.

1.2
Suid-Afrikaanse Skolewet;  nr. 84, 1996

1.3
Noord-Kaapse Wet op Skoolonderwys; nr. 6, 1996.

1.4 
Buitengewone provinsiale koerant Desember 2007

1.5
Alle ander wetgewing reeds uitgevaardig en nog uitgevaardig te word op 

eerste-, tweede- en derdevlakregering.

1.6
Die interne skoolreëls van Hoërskool Diamantveld, Kimberley, geldig volgens Wet no. 6, 1996 art. 21(1)


Die Beheerliggaam van ‘n openbare skool moet na oorleg met die leerders, ouers en opvoeders van die skool ‘n gedragskode vir leerders aanneem.

2.
WAT IS DISSILPLINE?
Die woord dissipline asook die woord dissipel kom van die Latynse woord

discere wat “om te leer” beteken.

Dissipline beteken dus eintlik om te leer, op te lei, of af te rig.  Dit behels die vorming van die kind se karakter in sy totaliteit deur goeie gedrag aan te moedig en onaanvaarbare gedrag reg te stel.

Dissipline is alles wat ‘n opvoeder vir die kind doen of sê om hom op die pad na volwassenheid te begelei.
Straf is maar net ‘n tydelike deel van dissipline:  ‘n korttermynreël  om die kind van verkeerde optrede te weerhou.

Om te dissiplineer beteken om op te voed.

3.
DISSIPLINE - ENKELE UITSPRAKE
Spreuke 1: 2-4:  Die doel van dissipline is “om mense wysheid te leer en hulle te onderrig sodat hulle sal weet wanneer iemand verstandig praat.  So sal hulle behoorlike opvoeding ontvang en ‘n sin vir regverdigheid, reg en billikheid leer.”

Dissipline moet daarop gerig wees om die hart van die kind te verander - nie om hom iets te maak wat hy nie is of kan wees nie, maar om hom ‘n waardestelsel te leer, om hom wysheid te leer.

Spreuke 22:6:  “Gee leiding aan ‘n jongmens oor hoe hy moet leef, en hy sal ook as hy oud is nie daarvan afwyk nie.”  - Dit impliseer dat ons grense moet stel wat realisties en duidelik is.

4.
DOELWIT
4.1
Om die leerlinge tot verantwoordelike, selfstandige besluitneming op te voed.  In hierdie proses moet die skool en die ouerhuis dinamies saamwerk.
4.2
Om ‘n sterk pligsbesef by die leerders te kweek, en aan te moedig aangesien daar ‘n baie nou verband tussen swak pligsbesef, onaanvaarbare gedag en swak vordering op skool is.

4.3
Hierdie stelsel word, met inagneming van die skool en gemeenskap se behoeftes, geïmplementeer.  Die primêre doel is om ‘n gees van samewerking tussen onderwyser, leerder en ouer te skep, en ‘n skoolomgewing daar te stel waarbinne gesonde dissipline en gesag kan seëvier.

4.4
Nog ‘n doel is om ‘n klimaat te skep waarbinne elke leerder hom/haar verbind tot die nakoming van skoolreëls en die weerhouding van ernstige wangedrag.

4.5
Om ‘n aanvaarbare meganisme daar te stel om morele, sosiale en juridiese gedrag by leerlinge te bevorder.

4.6
Om ‘n eenvormige wyse van optrede teen leerderoortreders deur die toepaslike gesagstrukture te bewerkstellig.

4.7
Om die onvolwasse leerder, oftewel adolessent, deur leiding, kennis en teregwysing te lei tot verantwoordelike volwassenheid.


B. Boshoff, in haar boek, Die Adolessent (1982, p18) beskryf die adolessent as “iemand wat na iets heen ontwikkel, in hierdie geval na volwassenheid” en sê voorts dat “... die aantal jare wat die jongmens biologies en kultureel as ‘adolessent’ beskryf word, van sowat 12-22 jaar strek.”
5.
MOTIVERING
Die motivering vir die daarstel van hierdie beleidstuk is as volg:

· Wet no. 6, 1996 art. 21(5):

‘n Gedragskode moet bepalings van ‘n behoorlike regsproses bevat wat die belange beskerm van die leerder en enige ander party wat by dissiplinêre verrigtinge betrokke is.

Die oortreder, sowel as die skoolgemeenskap, geniet elk sy eiesoortige beskerming.  Die oortreder moet regverdig behandel word, soos vereis in art. 22(3) van Wet no. 6, 1996 “na ‘n billike verhoor”, en die skoolgemeenskap het die reg om te besluit of hulle ‘n persoon, skuldig aan kriminele oortredings, in hulle midde wil hê, volgens artikel 18 van

 Wet 108, 1996:
Elkeen het die reg op vryheid van assosiasie.

· Leerders word daagliks aan morele, sosiale en juridies onaanvaarbare gedrag blootgestel wat beslis ‘n ongewenste indruk en invloed op die ontvanklike gemoed van die onvolwasse leerder kan maak.  Om hierdie negatiewe invloed teen te werk, moet die leerder daarvan bewus wees dat hy deur die skoolgemeenskap verwerp kan word as sy gedrag met die onaanvaarbare negatiewe gedrag wat hy waarneem, sal ooreenstem.
· Om die leerder in staat te stel om, deur middel van die korrekte leiding, onderrig en opvoeding;  of indien dan wel nodig, die afskrikmiddel van verwerping deur die skoolgemeenskap, te ontwikkel tot ‘n verantwoordelike volwassene wie se gedrag beantwoord aan morele, sosiale en juridiese norme en standaarde daargestel deur die gemeenskap.

· Om elke leerder binne die skoolgemeenskap van DHS die geleentheid te gee om, vry van vrese en vry van misdadige optrede teen hom/haar, sy/haar volle potensiaal te verwesenlik, volgens Wet 108, 1996 art. 10.

Elkeen het ingebore waardigheid en die reg dat daardie waardigheid gerespekteer en beskerm word.


en Wet no. 6, 1996, art, 21(2)

“‘n Gedragskode bedoel in subartikel (1) moet gerig wees op die vestiging van ‘n gedissiplineerde en doelgerigte skoolomgewing wat toegewy is aan die verbetering en handhawing van die gehalte van die leerproses.”
en Wet no. 6, 1996 art. 21(4)

Geen bepaling wat in die Suid-Afrikaanse Skolewet en in hierdie Wet vervat word, stel ‘n leerder vry van die verpligting om die gedragskode na te kom van die skool wat deur sodanige leerder bygewoon word nie.

6.
DISSIPLINêRE STELSEL
· Elke leerder wat DHS bywoon, is verplig om die gedragskode na te kom.
· Alle betrokke partye naamlik personeel, ouers en kinders moet presies weet hoe die stelsel werk.

· Ouers is primêr verantwoordelik vir dissipline van hul kinders en moet saam met die kind oplossings vir probleme vind.

· Aan die einde van elke jaar word die stelsel geëvalueer, opgegradeer en prakties uitvoerbaar gehou.

· Strafpunte het geen invloed op ‘n kind se akademiese punt nie en kan nie bygetel of afgetrek word van sy/haar punte behaal in toetse of eksamens nie.
· Na afloop van ‘n leerder se skoolloopbaan het die skool ‘n volledige persoonsprofiel van ‘n leerder en vergemaklik hierdie stelsel die skryf van ‘n getuigskrif.
· Indien ‘n leerling wel meen dat hy onregverdig behandel is, mag hy/sy appèl aanteken soos uitgestip in die prosedure en werkswyse.

6.1
Prosedure
Indien ‘n leerder hom-/haarself skuldig maak aan enige vorm van oortreding of misdryf soos verbied in enige wet of in die interne skoolreëls van DHS, sal die volgende prosedure gelykmatig op elkeen van toepassing wees.

· Elke leerder sal regverdig behandel word deur die skoolhoof en/of  adjunkhoof en/of leerkrag en/of senior komitee in die hantering van oortredings.  
· Na 150 punte verskyn leerder en ouer/voog voor die adjunkhoof gemoeid met dissipline. (Alle probleme moet op volledige klagbriewe (Vorm DV1) by adjunkhoof ingelewer word)
· Na 200 punte verskyn die betrokke leerder met sy ouers/voog voor die dissiplinêre komitee van die skool. Indien dit volgens die dissiplinêre komitee se oordeel geregverdig is, kan die adjunkhoof ‘n finale waarskuwingsbrief (Vorm DV3)  aan ‘n leerder uitreik wat deur hom en sy ouers onderteken moet word.  
· Indien die totaal van 300 punte bereik word verskyn die leerder en ouer/voog voor die beheerliggaam van die skool.Dan kan hy/sy van skoolbywoning geskors word vir (1) een week, volgens Wet no. 6, 1996 art. 22(3),

Behoudens die Suid-Afrikaanse Skolewet en hierdie Wet kan die beheerliggaam van ‘n openbare skool ‘n leerder na ‘n billike verhoor skors van bywoning van die skool -

(a)
as ‘n korrektiewe maatreël vir ‘n tydperk van hoogstens een week; of

(b)
hangende ‘n beslissing deur die Departementshoof of die leerder uit die skool gesit moet word.

Afhangende van die aard van die oortreding, kan permanente uitstelling volg op die week-skorsing.  ‘n Leerder kan hom/haar deur sy/haar optrede ook blootstel aan strafregtelike vervolging en/of siviele eise.

6.2
Toepassing

‘n Klagbrief word onmiddellik deur ‘n leerkrag of ‘n lid van die VRL ingevul ten opsigte van ‘n leerderoortreding (maar volgens diskresie eers later).
Nadat die leerder ingelig is oor sy oortreding en hierdie brief volledig ingevul en onderteken is, word die brief ingelewer by die adjunkhoof.
Die strafpunt totaal van die leerders word soos volg hanteer:
Die adjunkhoof ken ‘n strafpunt toe, teken die oortreding met ‘n punt aan op die rekenaar en liasseer die klagbrief.

Indien nodig word die oortreder(s) deur die adjunkhoof ingeroep om verdere prosedures te verduidelik.

OPGEHOOPTE STRAFPUNTE

OPTREDE
150
Ouers en leerder word ingeroep en 

die aangeleentheid word deeglik met hulle bespreek deur ADJUNKHOOF. Word aangeteken op lêer en rekenaar.Leerder en ouer/voog word gewaarsku oor moontlike gevolge.  Leerder het 50 punte grasie voor volgende optrede.
STRAF: 2 Vrydaemiddag detensie, geen skooltoere/uitstappies.

200

Ouers en leerders word ingeroep deur 


DISSIPLINêRE KOMITEE VAN DIE SKOOL. ‘n Finale waarskuwingsbrief word deur die ouers en leerder in adjunkhoof se teenwoordigheid onderteken en word op lêer geplaas.Leerder het 100 punte grasie voor volgende optrede.
STRAF: 2 Vrydaemiddae detensie, alle strawwe steeds van vorige verhoor, Leierskapposisie word ontneem, deelname aan alle skoolaktiwiteite word onmiddellik gestaak, word verbied by alle sosiale funksies van die skool, vorige prestasies asook erkenning van prestasies by prysuitdeling word ontneem.
300

Leerder, vergesel van ouers/voog, verskyn               voor die DISSIPLINêRE  KOMITEE VAN DIE BEHEERLIGGAAM.  Leerder kan vir 


1 (EEN) week geskors word, waartydens

besluit word op permanente uitsetting al dan nie (soos vermeld 6.1.)
Indien uitsetting nie moontlik is nie, kom die leerder terug met SLEGS 50 punte tot sy krediet (hy/sy begin dus by 250 debietpunte)

Alle leerders met strafpunte begin na die prysuitdeling met geen punte.  Die punte vir 
ERNSTIGE OORTREDINGS word voorwaardelik opgeskort vir die res van hul skoolloopbaan, MAAR:  sodra ‘n soortgelyke ERNSTIGE OORTREDING met dieselfde strafpuntgewig weer plaasvind, tree die strafpunte wat die leerder vroeër verwerf het, weer in werking.
Die skool behou hom die reg voor om aan die einde van elke jaar hierdie stelsel te evalueer, op te gradeer en prakties uitvoerbaar te hou.

Die DISSIPLINE-KOMITEE moet rekord hou van alle korrespondensie aan die ouer, afskeurstrokie terugontvang en optrede/stappe geneem.

BY ERNSTIGE OORTREDINGS en/of wanneer die leerder se STRAFPUNTE 200 bereik het, word vorm DV3 ingevul.  Die saak word verder deur die DISSIPLINE-KOMITEE hanteer en kan in sy diskresie in oorleg met die skoolhoof die saak verwys na die TUGKOMITEE deur ‘n DISSIPLINE VERWYSINGSVORM in te vul of die saak na die SAPD te verwys indien ‘n kriminele oortreding gepleeg is in terme van artikel 14 van Kennisgewing 776 van 1998 op die S.A. Skolewet 84 van 1996.

Met eersgenoemde geval is die prosedure soos volg:
Die dissiplinêre proses moet begin met die lê van ‘n klag op Vorm DV 1.

-  Enige persoon mag ‘n klag lê.

-  Die klagte word aan die adjunkhoof oorhandig.


-  By ontvangs van die skriftelike klagte, kan die beweerde oortreder een van die

    volgende doen wanneer die totaal 150 bereik:


-  skriftelik skuld erken/ontken op Vorm DV 2
-  Elke beweerde oortreder moet ‘n redelike tyd gegun word om die bewering teen 
   hom/haar te oorweeg en ook dit met sy/haar ouer(s) / voog te bespreek.
-  Indien skuld erken word, kan die dissiplinêre -komitee in oorleg met die

    skoolhoof/tugkomitee die toepaslike korrektiewe maatreëls oplê.

-  Indien skuld ontken word, moet die dissiplinêre-komitee ‘n tyd en datum bepaal vir 
    ‘n verhoor.  ‘n Leerder wat na bewering ‘n reël oortree het, is geregtig op bystand

    van sy/haar ouer(s) / voog/ regshulp tydens die verhoor.

-  Die verhoorverrigtinge word aangeteken op Vorm DV 4, wat die volgende inligting

    moet bevat:


a.  Datum van verhoor


b.  Tyd


c.  Plek


d.  Lede van komitee


e.  Partye teenwoordig


f.  Bevinding / uitslag

-  Waar bevind dat ‘n leerder skuldig is aan ‘n ERNSTIGE OORTREDING, moet

    die volgende aksies uitgevoer word:


*  Die bevinding(s) en korrektiewe maatreëls moet vir rekorddoeleindes op die 


    lêer aangeteken word (ook op leerlingkaart - DISSIPLINE KOMITEE).

*  Die ouer(s) / voog moet skriftelike op Vorm DV 5 van die uitslag in kennis


    gestel word en bewys van ontvangs moet verkry word.

-  Die uitslag van die verhoor moet aan die Beheerliggaam voorgelê word.

-  Indien die korrektiewe maatreëls een van uitsetting of skorsing is, maak die

    tugkomitee so ‘n aanbeveling by die Beheerliggaam.

-  Die Beheerliggaam kan dan na oorweging na die geval:


*  nie die aanbeveling(s) aanvaar nie, en ‘n ander korrektiewe maatreël in die 


    plek daarvan aanstel.


*  die aanbevelings aanvaar en proses soos vervat in art. 9 volg (departement)

6.3
Lys van oortredings en strafpunte
(NB.:  Kleiner oortredings moet deur klas-/ vakonderwysers SELF hanteer word deur eie inisiatief te gebruik en strawwe voor te lê. Ouers kan self deur onderwysers gekontak word. Rekord moet egter deur onderwyser gehou word.)
Onderstaande is riglyne – Adjunkhoof gebruik sy eie diskresie
OORTREDINGS






STRAFPUNTE
Voorkoms

Indien leerder nie reageer na hy/sy aangespreek is oor voorkoms.
10

Laat kom

Indien leerder nie reageer na hy/sy aangespreek is oor laat by 
skool/klas.








10

Ongehoorsaamheid

Algemene ongehoorsaamheid t.o.v huiswerk, opdragte,gedrag, 

nalatigheid vergeet handboeke/skryfboeke (herhaaldelik)
.
20 
Swak gedrag

Algemene swak gedrag soos Spuug/vloek/onordelike optrede/

geluide in klas/omhelsing, liefkoos, onbeskof



40
Afwesigheid

Enige vorm van Stokkiesdraai (klas/skool)



40

Selfoon

Mag nie gebruik word of sigbaar wees tydens klastyd nie. Word nie in 

eksamenlokaal toegelaat nie. 





50
Rook

Rook of in besit van sigarette/aanstekers/”hubbly-pyp”


50

Uiters Swak gedrag
Uiters swak gedrag soos Baklei/ Dreig/Intimideer/Viktimisasie/
Afknou/Rassisme/Weier detensie





75
Vandalisme




Enige vorm van vandalisme op skoolterrein.



75

Oneerbiedig / Ongeskik
Gebrek aan respek/Oneerbiedig.Ongeskik teenoor onderwyser
75
Oneerlikheid

Enige vorm van oneerlikheid, verbreking van eksamenreëls

 tydens toetse/eksamens.






100

Ernstige en ander oortredings

Diefstal van enige aard/in besit wees van gesteelde goedere

150

Brandstigting








150

Besit/gebruik van drank






150

Dwelms (besit, handel, gebruik)





150

Poging om ‘n wapen te gebruik/besit van wapen


150

Ander kriminele oortredings





150

Aanranding








150

Snuif (gom, tippex, ens.)






150

Pornografie








150

Seksuele-/geestelike-/verbale teistering van onderwysers/leerder
150

Bedreig veiligheid van onderwysers/leerders/werkers


150

Enige oortreding wat deur personeel as ernstig beskou word kan 
hieronder val

BYLAE A

DETENSIE
A.  
Wanneer?
Vrydagmiddae - 1½ uur lank direk na skool.

B.  
Prosedure
1.1
Een of twee personeellede en een lid van die Senior komitee per sessie, volgens alfabetiese lys.

1.2
Diensbeurte sal aan die begin van die kwartaal op die kennisgewingborde


beskikbaar wees.

1.3
Indien ‘n diensbeurt nie nagekom word nie, moet self met iemand anders


uitgeruil word en aangeteken word op dienslys.

1.4
Name moet aan die verantwoordelike dissipline-komiteelid gestuur word voor


tweede pouse op ‘n Maandag.

1.5
Die skoolhoof sal die name Maandag en Donderdag herhaal saam met die

afkondigings aan die einde van die dag.

1.6
Die skoolhoof lees weer die name Vrydag voor die einde van die dag en wag

dat die leerlinge aanmeld voor die afkondigings gelees word.

1.7
Onderwysers en senior komitee lid aan diens ontvang oortreders voor personeelkamer.

1.8
Indien leerlinge vir vakonderwysers sit, moet die onderwyser die werk


(skriftelik) (sien 1.9) na die diensdoenende onderwyser stuur:  Vrydag

voor tweede pouse. (anders:  EKSTRA DIENSBEURT vir betrokke leerkrag)

1.9
Vakonderwysers/onderwysers besluit op een van die volgende strawwe:

*  skriftelike strafwerk (ekstra oefeninge; uitskryfwerk; toetse; leerwerk)


*  doodstil sit (geen lees, werk, gesels, slaap nie)


*  banke skuur (reël met mnr. Beckman)


*  skryf opstel oor oortreding


*  klasse, stoepe, trappe, kleedkamers vee + mure was

2.
Leerders wat detensie bank (sonder mediese sertifikaat) maak hul skuldig aan

wangedrag en hulle moet volgende keer weer detensie sit.  Strafpunte (75) word by die leerder se strafpunttotaal bygetel.

BYLAE B
LAATKOMMERS
1.
Tydens klaswisseling

· Leerders wat laat by klas aanmeld, word deur vak-/klasonderwyser

aangespreek en op rekord gehou (klagbrief - DV 1)

· Leerkragte mag nie leerders terughou na die  klok gelui het om die einde van ‘n periode aan te dui nie.

· Hierdie klagbriewe (DV 1) word ingehandig wanneer die leerder 50 punte 

(5 x laat kom).

2.
Voor skool

· Laatkommers meld by adjunkhoof aan.

· Leerders teken klagbrief (DV 1)

· Indien laat op toetsdae, is skryftyd korter (registerperiode)
BYLAE C

VOORKOMS OORTREDERS
1.
Prosedure
· Inspeksie tydens elke registerperiode (onafgekondigde) 

· Lys name van oortreders en oortreders word  na adjunkhoof

gestuur:

Meisie - Mev. Hugo



Seuns - Mnr. Victor
· Adjunkhoofde luister na oortreders se saak en tree soos volg op:

-  skuldige 
  - klagbrief (DV 1) word ingevul



  - leerder word huis toe gestuur



  - leerder moet weer by adjunkhoof aanmeld by aankoms

-  onskuldiges - moet voor skool aantree by adjunkhoof vir toestemming


  - ‘n toestemmingsbrief vir voorkoms word uitgereik.

BYLAE D

VERLOF OM SKOOL TE VERLAAT
1.
Prosedure
· Leerders wat skool wil verlaat in skooltyd moet by Adjunkhoof (Me Hugo) aanmeld

· Leerders moet ‘n bewys toon om toestemming te kry (bv. dokter, tandarts,

leerlinglisensie-afspraak.

· Indien leerder nie bewys het nie (bv. ongesteld in skooltyd):
-  word toestemming verleen - maar leerder word in boek aangeteken
-  ongestelde leerders se ouers moet geskakel word

-  leerder moet bewys bring wanneer hy terug skool toe kom

-  indien hy nie bewys bring nie, sal hy nie weer toestemming verkry om

   skool te verlaat in skooltyd nie.

· Indien toestemming verleen word, word ‘n TOESTEMMING VIR VERLOF-VORM uitgereik.  Leerders moet hierdie brief aan klasmaat gee om aan vakonderwyser te gee.
· ‘n Register vir leerder wat skoolgronde verlaat word voltooi.

Met ingang Januarie 2009

